SAŽETAK

Magistarskog rada

„Geomorfološke karakteristike bazena poriječja Soline“
Porječje Soline se prostire u sjeveroistočnom dijelu općine Tuzla na ukupnoj površini od 47,9 km² što predstavlja 16,29% od ukupne površine općine. Dolina rijeke Soline, pored doline rijeke Jale, područje je savremenog urbanogeografskog razvoja općine Tuzla. Cilj ovog rada predstavlja utvrđivanje savremene dinamike reljefa i prostorno definisanje procesa i oblika u porječju Soline u sjeveroistočnoj periferiji Tuzlanske aglomeracije. Sprovedena je kompleksna geomorfološka analiza koja uključuje i kvantitativne i kvalitativne metode. Rad je struktuiran u tri poglavlja. 

U prvom poglavlju obrađena su opća morfološka obilježja poriječja Soline. U okviru kojih su urađene hipsometrijske karakteristike, vertikalna reljefna raščlanjenost, energija reljefa, nagibi padina, orografska struktura.

U drugom poglavlju akcenat je na istraživanju morfostrukturnih osobenosti poriječja Soline. Istraženi su u prvom redu odnos reljefa i geološke strukture, analiza prvog trenda energije reljefa, analiza dolinske mreže, prostornog rasporeda, tipova i gustoće dolinske mreže.

U trećem poglavlju su istražene morfogenetske značajke i razvoj poriječja Soline. U ovom poglavlju izvršena je genetska klasifikacija oblika. Porječje smo podijelili na padine južnomajevičkog pobrđa i na doline pritoka riječnog toka Soline (Rijeka, Dulerka, Kosačka rijeka, Dolovi) kao i samu dolinu Soline.

